
He ngohe aromatawai ā-roto Hauora 3.6A v1 mō te Paerewa Paetae 91816
TĀ TE KAIAKO WHĀRANGI

Ngohe Aromatawai: Te tuakiritanga hākinakina ā-motu
	Paerewa Paetae Hauora 91816: Te āta tātari i te pānga mai o te tuakiri ki te oranga tangata
Aronga: Hauora 3.6A v1
Whiwhinga:  4



Te Horopaki
Ahakoa te iti o Aotearoa – he paku nui ake i te whā miriona noa ōna tāngata – e rongonui ana tōna hautoa i ngā papa hākinakina. Ko tāu mahi he tuhi pūrongo e arohaehae ana i ngā pānga papai me ngā pānga kikino o te tuakiri hākinakina o Aotearoa ki te oranga o te tangata.
Ka aromatawaingia tō pūrongo i runga i:
· te hōhonu o tō wetewete me tō arohaehae i ngā pānga papai me ngā pānga kikino o te tuakiri hākinakina o Aotearoa ki te oranga 
· te pai o tō whakatakoto taunakitanga e tautoko ana i ō whakatau whai tāhuhu, whai tikanga hoki mō te pānga o te tuakiri hākinakina ki te oranga o te porihanga o Aotearoa.  
Kei wareware, me āta whakarite te roanga o te wā e tutuki pai ai ngā mahi katoa mō tēnei aromatawai.

Hei Mahi
Me mātua whai wāhi mai ki tō pūrongo te maha atu o ngā titiro me ngā āhuatanga e hāngai ana. Koinei ētahi mea hei whakaaro ake māu: 
Me kuhu he kupu whakataki e whakaahua ana i te kaupapa e wherawhera nei koe – he kōrero hītori pea, he kōrero whānui rānei mō te tuakiri hākinakina o Aotearoa. 
[bookmark: _Hlk523151512][bookmark: _Hlk523218882]Me kōrero ngā pānga papai me ngā pānga kikino o te tuakiri hākinakina o Aotearoa – ko wai ka rongo i ngā hua pai, ko wai ka rongo i ngā hua kino? He aha i pērā ai? He pēhea te pānga ki te oranga o te porihanga o Aotearoa? 
He pēhea te pānga o te whai wāhi a Aotearoa ki ngā hākinakina ki te tuakiri me te noho ora o ngā tangata takitahi, o te rohe, o te motu anō? 
He aha ngā whakapae e rangona nuitia ana mō te tuakiri hākinakina o Aotearoa? Uia, werohia ēnei whakapae. Āe rānei kei te tika aua whakapae? (Whiriwhiria ngā tirohanga maha.) He aha ngā hua ka puta ake – hua pai, kua kino rānei? Ko wai ka ora, ko wai ka noho papa i ērā momo whakapae? He aha te pānga ki te porihanga o Aotearoa?  
Me hua ake ō whakaaro, ō whakatau i ngā taunakitanga, i ngā matapakinga i te akomanga, me ōu anō wheako. 
Mā kōrua ko tō kaiako hei whakatau te āhua o te tuku o te pūrongo. Hei tauira: he pūrongo ataata, he whakaaturanga ki mua i te aroaro o te hunga whakarongo, he tuhinga roa, he aha atu rānei.

	· Ka whakamārama i te hiranga o te tuakiri ki te oranga tangata.
· Ka taunaki i ngā whakaaro.
· Ka whakaemi i ngā whakaaro kia puta ai he whakataunga.

Hei tauira:
Kua tūhuratia e te ākonga ngā āhuatanga e hua ake ai te tuakiri hākinakina ā-motu o Aotearoa.
Kua whakamāramahia ngā momo pānga o te tuakiri hākinakina ā-motu ki te oranga tangata, pēnei i ngā 
· pānga papai
· pānga kikino.
Kua taunakihia ngā whakaaro mō te pānga o tēnei mea te tuakiri hākinakina ki te oranga o te pāpori whānui o Aotearoa. 



	· Ka whakamātau i te hiranga o te tuakiri ki te oranga tangata.
· Ka whakamahi i te taunakitanga hei tohe i te kaupapa.
· Ka whakaraupapa i ngā whakaaro kia puta ai he whakataunga mārama.

Hei tauira:
Kua whakamāramahia e te ākonga ngā āhuatanga e hua ake ai te tuakiri hākinakina ā-motu o Aotearoa.
Kua āta whakamāramahia ngā momo pānga o te tuakiri hākinakina ā-motu ki te oranga tangata, pēnei i ngā 
· pānga papai
· pānga kikino.
Kua āta taunakihia ngā whakaaro mō te pānga o tēnei mea te tuakiri hākinakina ki te oranga o te pāpori whānui o Aotearoa.
	· Ka āta matapaki i te hiranga o te tuakiri ki te oranga tangata.
· He nanakia te whakamahi i ngā taunakitanga me ngā tauira hei tohe i te kaupapa.
· Ka whakaraupapa i ngā whakaaro kia puta ai he whakataunga mārama, whakapakepake hoki.

Hei tauira:
Kua matapakia e te ākonga ngā āhuatanga e hua ake ai te tuakiri hākinakina ā-motu o Aotearoa.
Kua āta matapakia ngā momo pānga o te  tuakiri hākinakina ā-motu ki te oranga tangata, pēnei i ngā 
· pānga papai
· pānga kikino.
He māia, he nanakia te whakamahi i ngā taunakitanga me ngā tauira hei tohe i ngā whakaaro mō te pānga o tēnei mea te tuakiri hākinakina ki te oranga o te pāpori whānui o Aotearoa.

